
Rheoliadau Diogelu Data Cyffredinol yr UE (GDPR) 
 
Ym Mwletin 202 fe wnaethom amlygu y byddai Rheoliadau Diogelu 
Data Cyffredinol yr UE yn dod i rym ar 25 Mai 2018, gan ddod yn lle 
Deddf Diogelu Data 1998 (DPA), a chynghorom y byddem yn rhoi 
mwy o wybodaeth mewn Bwletin yn y Dyfodol.   
 
O dan GDPR mae gofyn i bob person sy'n prosesu data personol - 
gan gynnwys Swyddogion Cofrestru Etholiadol, Swyddogion 
Canlyniadau ac awdurdodau lleol - fel rheolwr data i sicrhau eu bod 
yn cydymffurfio â'r ddeddfwriaeth. 
 
Drwy ymgynghori gyda Chymdeithas y Gweinyddwyr Etholiadol 
(AEA), Swyddfa'r Cabinet, Swyddfa'r Comisiynydd Gwybodaeth 
(ICO), Scottish Assessors Association (SAA) a Chymdeithas Prif 
Weithredwyr yr Awdurdodau Lleol (SOLACE), ry'n ni wedi datblygu 
adnodd i'ch cefnogi chi i fodloni eich rhwymedigaethau o ran eich 
cyfrifoldebau gweinyddiaeth etholiadol - Rheoliadau Diogelu Data 
Cyffredinol yr UE - Adnodd ar gyfer Swyddogion Cofrestru 
Etholiadol a Swyddogion Canlyniadau. Mae'r adnodd hefyd ar gael 
o dan Rhan 1 adran ein hadnoddau ar ein tudalennau gwe i 
Swyddog Cofrestru Etholiadol ac o dan adran adnoddau Rhan  A y 
dudalen we i Swyddogion Canlyniadau ar gyfer pob math o etholiad. 
 
Yn ogystal â hyn ry'n ni wedi rhannu'r adnoddau gyda rhwydwaith 
Grŵp Cyflenwyr Swyddfa'r Cabinet i'w helpu nhw i baratoi i'ch 
cefnogi chi i reoli effaith GDPR. 
 
Ry'n ni'n diweddaru ein canllawiau craidd ar gyfer Swyddogion 
Cofrestru Etholiadol ar hyn o bryd i ddangos effaith GDPR ac i fynd 
i'r afael â'r newidiadau sydd ar y gweill i'r cynllun cofrestru'n ddienw, 
ac amgylchiadau penodol canfas 2018. 
 
Byddwn hefyd yn diweddaru ein ffurflenni cofrestru a phleidleisio 
absennol i sicrhau eu bod yn cydymffurfio gyda GDPR. 
 
Y bwriad yw cyhoeddi ein canllawiau craidd a'r ffurflenni ar gyfer 
Swyddogion Cofrestru Etholiadol erbyn diwedd mis Mawrth a 
byddwn yn cyhoeddi mewn Bwletin yn y dyfodol pan fydd hyn wedi'i 

 

 

Cynnwys 
 

Rheoliadau Diogelu Data 
Cyffredinol yr UE  
 
Atgoffa am Reoliadau 
Diogelu Data Cyffredinol 
(GDPR) a dolen i'n taflen 
ffeithiau. 
Canfas blynyddol 2017: 
canlyniadau'r prosiect i 
gynyddu cyfraddau ymateb 
i HEF 
 
Gwybodaeth am ganlyniadau 
gwaith rhwng dau awdurdod 
lleol, Behavioural Insights 
Team (BIT) a'r Comisiwn 
Etholiadol ar brosiect sy'n 
ceisio cynyddu cyfraddau 
ymateb i Ffurflenni Ymholiad 
y Cartref (HEF). 

 
Etholiadau Mai 2018: 
Cynlluniau peilot cardiau 
adnabod 
 
Gwybodaeth am y cynlluniau 
peilot cardiau adnabod sy'n 
cael eu cynnal mewn 
rhannau o Loegr ar 3 Mai 
2018.

 
 

Rydym yn cyhoeddi bwletinau yn 
rheolaidd. Maent yn un o'n prif 
ffyrdd o gyfathrebu gyda 
Swyddogion Canlyniadau, 
Swyddogion Cofrestru Etholiadol 
a'u staff. Mae rhifynnau'r 
gorffennol o Fwletinau Cymru, 
Lloegr a'r Alban ar gael yma. 
 
Gallwch hefyd danysgrifio i'n 
cylchlythyr Gweinyddiaeth 
Etholiadol. 
 
Rhowch wybod i ni am unrhyw 
newidiadau staff yn eich tîm. 
Bydd hyn yn helpu i ni sicrhau 
bod ein rhestr bostio yn gyfredol. 

gwblhau.  
 
Os oes gyda chi unrhyw gwestiynau, cysylltwch â Swyddfa Cymru'r 
Comisiwn drwy ffonio 029 2034 6802 neu e-bostiwch 
gwybodaeth@comisiwnetholiadol.org.uk  
  

 

Canfas blynyddol 2017: canlyniadau'r prosiect i gynyddu 
cyfraddau ymateb i HEF 
 
Ym mis Chwefror 2017, trwy Fwletin 175, fe ofynnom i Swyddogion 
Cofrestru Etholiadol i fod yn bartner i'r Behavioural Insights Team 
(BIT) a'r Comisiwn Etholiadol ar brosiect i gynyddu cyfraddau 
ymateb i Ffurflenni Ymholiad y Cartref (HEF) drwy wneud 
newidiadau bychain i'r llythyr HEF a'r amlen. 
 
Roedd cynghorau Hull a Hackney ymysg y rheiny wirfoddolodd i 
gymryd rhan ac fe fuom yn gweithio gyda nhw i brofi 10 o wahanol 
negeseuon gyda 225,000 o gartrefi rhwng 17 Gorffennaf ac 1 
Rhagfyr 2017. 
 
O'r 10 o negeseuon a gynhwyswyd, gweithiodd yr un tri orau yn y 
ddau awdurdod, sef:   
 

• Amlen wedi addasu - neges ar flaen yr amlen HEF: ‘Do not 
ignore this envelope. If you live here then legally you need to 
respond to this letter.’  

• Llythyr HEF wedi'i addasu - gwybodaeth wedi'i ychwanegu i'r 
llythyr sy'n cyd-fynd â'r HEF: ‘All local authorities are 
required by law to send reminder letters and pay visits to 
households that don’t return this form. Last year this cost us 
over £X. The same amount of money could buy X of X in X. 
Please return this form so we can devote these resources to 
local services instead.’ 

• Llythyr HEF wedi'i addasu - gwybodaeth wedi'i ychwanegu i'r 
llythyr sy'n cyd-fynd â'r HEF: ‘All households are legally 
required to respond to this letter. If you don’t, we are 
required by law to send you two reminder letters. If we still 
don’t receive a response we are then required to send 
someone to your address to collect the necessary 
information.’ 

 
Yr amled wedi'i haddasu oedd y mwyaf effeithiol, gan gynyddu 
cyfraddau ymateb gan oddeutu 8.5%. Mae'r negeseuon hefyd wedi 
cynyddu'r cyfraddau ymateb HEF cychwynnol, ond i raddau llai.  
 
Mae'r canlyniadau yn dangos bod gwahanol negeseuon ar amlenni 
HEF a llythyron sy'n cyd-fynd yn gallu cynyddu cyfraddau ymateb 
cychwynnol sy'n gallu helpu lleihau costau'r canfas. Ry'n ni bellach 
yn ystyried pa newidiadau gallwn ni wneud i'n templedi a byddwn yn 
rhoi mwy o wybodaeth ar beth fydd yn digwydd mewn rhifyn nesaf 
o'r Bwletin. 
 
Os hoffech fwy o wybodaeth, neu os oes cwestiynau gyda chi, 
gallwch gysylltu â Jonathan Mitchell, Uwch Swyddog Cyfathrebu - 
Deunyddiau Pleidleiswyr drwy ffonio 0131 225 0202, neu drwy e-
bost. 

 

 
Etholiadau Mai 2018: Cynlluniau peilot cardiau adnabod 
 
Ar 3 Mai 2018, bydd pump awdurdod lleol yn Lloegr - Bromley, 

Gosport, Swindon, Watford a Woking - yn cynnal cynlluniau peilot 
cardiau adnabod, fydd yn gofyn bod pleidleiswyr yn dangos cerdyn 
adnabod wrth bleidleisio'n bersonol mewn gorsaf bleidleisio. 
 
Bydd nifer o wahanol gardiau adnabod yn cael eu profi yn y 
gwahanol ardaloedd peilot, gan gynnwys gyda llun yn unig, gyda 
llun a heb lun a chardiau pleidleisio.  Bydd pob awdurdod lleol sy'n 
cymryd rhan yn y cynllun peilot yn cyhoeddi rhestr lawn o gardiau 
adnabod derbyniol ar eu gwefannau, ynghyd â chyfarwyddiadau 
beth i'w wneud os nad oes gyda chi gerdyn adnabod derbyniol. 
 
Bydd pob awdurdod lleol hefyd yn rhedeg ymgyrch i sicrhau bod 
pob pleidleisiwr cymwys yn gwybod bod angen iddynt ddod â 
cherdyn adnabod derbyniol gyda nhw i allu pleidleisio. Mae dangos 
ffurf dderbyniol o gerdyn adnabod mewn gorsafoedd pleidleisio yn 
yr ardaloedd awdurdod lleol hyn yn orfodol - os nad yw pleidleisiwr 
yn gallu dangos ffurf dderbyniol o gerdyn adnabod, byddan nhw 
ddim yn gallu pleidleisio. 
 
Mae Llywodraeth y DU wedi cychwyn y peilotiaid a bydd y 
Comisiwn yn cynnal gwerthusiad annibynnol statudol ohonynt. 
Byddwn yn cyhoeddi ein canfyddiadau yn yr haf ac yn rhoi gwybod i 
chi mewn Bwletin yn y dyfodol pan fyddant ar gael. 

